
	క.	
అని యెడ యొదవనికోర్కుల

మునుఁగుచు నిలువేలుపులకు మ్రొక్కుచ నాక్రొ

న్ననఁబోఁడి పలుతెఱంగులఁ

దనలోనం దానె యపుడు తలఁచుచునుండెన్.

	తే.	
అనుచు నుగ్రశ్రవసుఁ డింపు పొనర నెల్ల

తపసిఱేండ్లకు నెఱిఁగింపఁ దనివి సనక

వార లవ్వలికతయును వలను మీఱఁ

దెలుపవే యని సడ్డతోఁ బలుకుటయును.

	ఆ.	
మత్తగిల్లుసత్తుగిత్తతత్తడి నెక్కి

మిత్తి మొత్తి సత్తి నత్తి బత్తిఁ

బత్తి రిడిన ముత్తిబుత్తులు రెండును

నొత్తిగుత్తగట్టుచుండుఱేఁడ.

	ఉత్సాహ.	
మొలను దోలుఁ దలను జాలు మొనలువాలు నిండువె

న్నెలలఁ బోలునొడలిడాలు నీటుదేలుచిల్కమైఁ

జెలఁఘునాలు మలను బ్రోలుఁ జెడని మేలు గల్గి వి

చ్చలును సోలుకొనుచుఁ గ్రాలు జగములేలువేలుపా.



	 







	గద్యము.	
ఇది శ్రీమదుమారమణకరుణాకటాక్షమిరీక్షసంలబ్ధసరసకవితాసామ్రాజ్యధురంధర ఘనయశోబంధుర కౌండిన్యసగోత్రపవిత్ర కూచిమంచి గంగనామాత్యపుత్త్ర బుధజనవిధేయ తిమ్మయనామధేయ ప్రణీతంబైన నీలాసుందరీపరిణయం బనునచ్చతెనుఁగుఁ బ్రబంధమునందుఁ బ్రథమాశ్వాసము.

		 ఈ పేజీలో చివరి మార్పు 15 మార్చి 2022న 14:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

